
   Канăçне çухатнă тунсăх

Пĕр хистерĕ: юрă туп...

Атăл тăрăх кайрĕ тусăм,

Кайрĕ манăн юрату.



Кайрĕ те час таврăнмарĕ.

...Пĕрчĕн-пĕрчĕн сивĕтме

Уçă варкăш сапаларĕ

Хĕрĕн сарă çивĕтне.



Жигули тĕлне тухсассăн

Ту çинчен чупса анса,

Çил ачи хĕре хавассăн

Çупăрларĕ вăтанса.



Талăкран вăл йĕчĕ ячĕ,

Пăрăнчĕ чипер хĕртен:

Чуптуса, çап-çамрăк каччă

Хĕр çӳçне майлать иккен...



Юрату кăвар-асапăм,

Сан пĕлесчĕ чухлама:

Уçă варкăш — эп пулсаттăм,

Çил ачи те эп хамах.



Хуйхăрса ӳксен, юрларăм,

Тунсăх ыйтнă юрă ку:

«Тусăм килчĕ; таврăнмарĕ,

Таврăнмарĕ юрату».

  